အိမ်မှမောင်းထုတ်ခံရမှု တားဆီးကာကွယ်သည့် ၂၀၂၁ ခုနှစ် အိမ်လခ ထောက်ပံ့ကြေး အစီအစဥ် [image: ]- အိမ်ငှားသူများအတွက် အချက်အလက်စာရွက်

အိမ်မှ မောင်းထုတ်ခံရမှုမှ တားဆီးကာကွယ်ခြင်းနှင့် အိမ်ငှားခ ထောက်ပံ့ကြေးအစီအစဥ် (EPRAP) ကို King County မှ နောက်တစ်ကျော့ ပြန်စပါပြီ။ ဗဟိုအစိုးရ၏ ကိုရိုနာဗိုင်းရပ်စ် တုံ့ပြန်မှုနှင့် ကယ်ဆယ်ရေး ဖြည့်စွက်လျာထားငွေများ အက်ဥပဒေ (CRRSAA) ထံမှ ရန်ပုံငွေ $၁၅၀ မီလီယန်ဖြင့် COVID-19 ကြောင့် ငွေရေးကြေးရေး  အခက်အခဲကြုံနေသည့် King County ၌ နေထိုင်သူများကို- 
· ယခင်အိမ်လခ၊ ယခုအိမ်လခအပြင် နောင်အိမ်လခတို့ကို ပေးပေးခြင်း၊ 
· အိမ်မှ မောင်းထုတ်ခံရရန် အန္တရာယ် ရှိသူများ သို့မဟုတ် အိုးအိမ်အခြေအနေ မတည်ငြိမ်မှု ကြုံနေသူများအတွက် အရင်းအမြစ်များကို ပစ်မှတ်ထားခြင်းဖြင့် ကူညီပါမည်။ 
အိမ်ငှားသူများသည် ၎င်းတို့၏ EPRAP လျှောက်လွှာများကို အိမ်ငှားသူများ ၀င်ရောက်ရန်နေရာဖြစ်သည့် https://rent-help.kingcounty.gov တွင် ယခု တင်သွင်းနိုင်ပါသည်။ (ညာဘက် အပေါ်ထောင့် ဆွဲချရသည့် မီနူးမှနေ၍ ဘာသာစကားကို ရွေးချယ်ပါ) *မေလ ၁၇ ရက်နေ့ မှ စ၍ဖွင့်ပါမည်*  
· အိမ်ငှားသူများသည် အကျုံး၀င်မှုအတွက် ကြိုတင်စစ်ဆေးသည့် မေးခွန်းများကို ဖြေပြီးနောက် King County ၏ အွန်လိုင်း “၀င်ပေါက်” စနစ်အတွင်း ၎င်းတို့၏ စိတ်၀င်စားမှုကို တင်သွင်းရပါမည်။ 
· အိမ်ငှားသူများ၏ အိမ်ငှားခ ထောက်ပံ့ကြေး အကျုံး၀င်မှုကို စစ်ဆေးရေးအတွက် အဖွဲ့အစည်းများနှင့် လုပ်ကိုင်ရန် အိမ်ငှားသူများကို King County သည် အိမ်ငှားသူလူစုထဲမှ အပတ်စဥ် ကျဘန်း ရွေးချယ်ပါမည်။ 
· အိမ်ငှားသူအယောက် ၂၀၀၀၀ ကျော်က အိမ်ငှားခထောက်ပံ့ကြေး လိုအပ်လိမ့်မည်ဟု King County မှ ခန့်မှန်းထားပါသည်။ အကျုံး၀င်သည့် အိမ်ငှားသူအားလုံး ထောက်ပံ့ကြေးရမည် မဟုတ်သည့်အတွက် စိတ်မကောင်းပါ။ 
[bookmark: _Hlk72071105]အိမ်ငှားသူ အွန်လိုင်းမှ၀င်ရောက်ရန်နေရာကို အင်္ဂလိပ်နှင့် စပိန်ဘာသာတို့ဖြင့် ၀င်ရောက်နိုင်ပါသည်။ အခြားဘာသာစကားများဖြင့် အကူအညီရယူရေးအတွက် ဖုန်းဆက်ရန်- 206-477-1331။ အိမ်ငှားသူများအား လူကိုယ်တိုင် သို့မဟုတ် အွန်လိုင်းမှ ၀င်ရောက်ရသည့် နေရာမှလမ်းညွှန်ခြင်း အပါအ၀င် နည်းပညာရယူမှုနှင့် အက်ပလီကေးရှင်းဆိုင်ရာ အကူအညီပေးရန် လူမှုအသိုင်းအ၀ိုင်းအခြေစိုက် အဖွဲ့အစည်းများလည်း ရှိပါသည်။  
အိမ်ရှင် ၃၀၀၀ ကျော် ဤအစီအစဥ်တွင် ပါ၀င်နေပြီးဖြစ်သည်။ အိမ်ရှင်များ စာရင်းပေးသည့်ကာလ၌ ရန်ပုံငွေရရှိခဲ့သော အိမ်ရှင်များ၏ အိမ်ငှားသူများသည် အိမ်ငှားသူများလူစုအတွင်းသို့ တိုက်ရိုက် လျှောက်လွှာတင်ရန် မလိုပါ၊ ထို့အပြင် ၎င်းတို့အား ၂၀၂၁ ခုနှစ်တွင် အိမ်မှ မောင်းထုတ်မခံရအောင် ကာကွယ်ထားပါသည်။ သင်က လျှောက်လွှာတင်ပြီး သင်၏အိမ်ရှင်က ဤအစီအစဥ်ထဲ ပါ၀င်နေပြီးဖြစ်ပါက သင့်ကို အသိပေးပါမည်။   
အကျုံး၀င်မှု 
· အမေရိကန်ပြည်ထောင်စု အိုးအိမ်နှင့် မြို့ပြဖွံ့ဖြိုးတိုးတက်ရေးဌာန (HUD) မှ သတ်မှတ်ထားသည့် အိမ်ထောင်စု အရွယ်အစားအတွက် ပျမ်းမျှဝင်ငွေ၏ ၅၀ ရာခိုင်နှုန်းထက် မကျော်သော ဝင်ငွေရှိသည့် အိမ်ထောင်စုများ။   
· ထိုအိမ်ထောင်စုရှိ ပုဂ္ဂိုလ်တစ်ဦးနှင့် အထက်မှ ဝင်ငွေလျော့နည်းသွားမှုနှင့် ကြုံရခြင်း၊ ကြီးမားသည့် ကုန်ကျစရိတ်များ ရှိခဲ့ခြင်း၊ သို့မဟုတ် COVID-19 ကြောင့် တိုက်ရိုက်ဖြစ်စေ၊ သွယ်ဝိုက်၍ဖြစ်စေ အခြား ငွေကြေးအခက်အခဲကြုံရခြင်းနှင့်  
· ထိုအိမ်ထောင်စုရှိ ပုဂ္ဂိုလ်တစ်ဦးနှင့် အထက်မှ အိုးမဲ့အိမ်မဲ့ဖြစ်သွားရန် အန္တရာယ်ရှိကြောင်း သို့မဟုတ် လောလောဆယ် အိုးအိမ်အနေအထား မတည်ငြိမ်မှုနှင့် ကြုံနေရကြောင်း ပြနိုင်ခြင်း။
အိမ်ငှားခထောက်ပံ့ကြေး ရရှိရန်အကျုံးဝင်သည့် အိမ်ထောင်စုသည် ဗဟိုအစိုးရ၏ အခြားမည်သည့် အိမ်ငှားခ ထောက်ပံ့ကြေးမဆို ရရှိခဲ့ပြီးဖြစ်သည့် အိမ်ထောင်စု မဖြစ်နိုင်ပါ။ ထောက်ပံ့ကြေးအတွက် လျှောက်လွှာမတင်မီ ရက် ၉၀ ကြာ အလုပ်လက်မဲ့ ဖြစ်နေခဲ့သည့် ပုဂ္ဂိုလ်တစ်ဦး ပါဝင်သော အကျုံးဝင်သည့် အိမ်ထောင်စုများနှင့် ဤအရပ်ဒေသ၏ ပျမ်းမျှဝင်ငွေ၏ ၅၀% နှင့် ၎င်းအောက်ဝင်ငွေ ရှိသည့် အိမ်ထောင်စုများကို ထောက်ပံ့ကြေးအတွက် ဦးစားပေးရပါမည်။
နောက်ထပ်အချက်အလက်များကို ဖတ်ရှုရန်- kingcounty.gov/covid/rent (အင်္ဂလိပ်ဘာသာဖြင့်သာ)

